
1. Introducion

O proxecto «Estratexia de atraccién e retenciéon de talento cientifico internacional para a UDC
(STARS4UDC)» desenvolvido desde a Oficina de Captacion de Persoal Investigador (OCPI) da
Universidade da Corufia (UDC), financiado polo Ministerio de Ciencia, Innovacion e Universidades a
través da convocatoria para facilitar a atraccion de talento 2023 (GPE-2023), ten como obxectivo
principal incrementar a atraccion de persoal internacional de recofiecido prestixio ou con proxeccién
profesional en areas chave de investigacion.

Unha das actividades que recolle é a de creacién do Programa UDC-Connect. Esta é unha iniciativa
destinada a asegurar a integracién de persoal de investigacién internacional' que se una & nosa
universidade. O devandito programa asignara a cada novo membro un/unha compafieiro/a de ruta
voluntario/a do persoal da UDC que actuara como guia e fonte de apoio durante o periodo inicial de
adaptacion na UDC e nas cidades da Corufia ou Ferrol.

2. Obxectivos do Programa UDC-Connect

O obxectivo principal do Programa UDC-Connect é facilitar a integracién e adaptacién do persoal de
investigacion internacional & stia nova contorna académica e social. Os obxectivos especificos inclien:

a. prover apoio personalizado ao persoal investigador internacional para facilitar a sia adaptacion a
UDC e & vida na Corufia ou Ferrol;

b. fomentar unha comunidade inclusiva e de apoio dentro da UDC;

C. asegurar que o persoal investigador internacional se sinta benvido e valorado; e

d. promover o intercambio cultural e profesional entre o persoal da UDC e o hovo persoal investigador.

3. Fases de implementacion
O Programa UDC-Connect implementarase en dias fases:
3.1. Fase 1. Implementacion inicial

Durante esta fase o devandito programa dirixirase especificamente ao persoal de investigacién que
cumpra 0s seguintes criterios:

a. Persoal con titulo de doutor/a.

b. Persoal investigador atraido que vefia do estranxeiro e que tivese un vinculo con institucions de
investigacion no estranxeiro nos Ultimos tres anos.

c. Persoal investigador atraido & UDC por un periodo minimo de dous anos.

3.2. Fase 2. Apertura do Programa UDC-Connect

Na segunda fase este programa abrirase a outros/as candidatos/as que se incorporen a UDC,
especialmente aqueles/as que vefian a través de convocatorias de atraccion de talento e ciencia
excelente, para ampliar asi 0 alcance e os beneficios do programa a un maior niimero de persoas.

A fase 1 lanzarase durante o ano 2024, e a fase 2 comezara a finais do ano 2025.
4. Pasos para a creacion do Programa UDC-Connect

4.1. Definicidn de criterios de emparellamento

O proceso de emparellamento é unha parte esencial do Programa UDC-Connect. Para asegurar que
0 novo persoal internacional reciba o apoio mais axeitado, definense unha serie de criterios que guiaran
a seleccion e o emparellamento dos/as comparieiros/as de ruta. Estes criterios baséanse en aspectos

! Enténdese por persoal de investigacion todo o persoal dedicado a tarefas de investigacion, en calquera
estadio da sUa carreira investigadora (R1, R2, R3 ou R4), asi como persoal técnico e de xestion.

profesionais, persoais e sociais, co obxectivo de facilitar unha adaptacién harmoniosa e produtiva a
UDC e as cidades da Corufia e Ferrol.

Criterios de emparellamento:
4.1.1. Etapa da carreira profesional

Para a etapa da carreira profesional, utilizaremos a clasificacién empregada pola Comisién Europea e
EURAXESS, que categoriza o persoal investigador en catro etapas: R1, R2, R3 e R4.

a. Persoal investigador R1 (en formacion)

¢ Descricion: investigadores/as nas primeiras etapas da sUa carreira investigadora e estudantes
de doutoramento.

e Emparellamento ideal: compafieiros/as de ruta con experiencia como R2, que poidan ofrecer
orientacion sobre a finalizacién do doutoramento e a transicion a etapa posdoutoral.

b. Persoal investigador R2 (recofiecido)

e Descricién: investigadores/as posdoutorais que xa obtiveron o titulo de doutor/a e estan
desenvolvendo a sUa carreira de xeito independente, pero baixo a supervisién dun/dunha
mentor/a.

e Emparellamento ideal: compafieiros/as de ruta con experiencia como R3, que poidan ofrecer
apoio na obtencién de financiamento, a xestion de proxectos e o desenvolvemento dunha carreira
independente.

c¢. Persoal investigador R3 (establecido)

¢ Descricion: investigadores/as que desenvolveron unha considerable independencia na sla
investigacion e poden liderar proxectos e equipos de investigacion.

e Emparellamento ideal: compafieiros/as de ruta con experiencia como R4, que poidan ofrecer
orientacion sobre a xestion de grupos de investigacion, a obtencién de financiamento etc.

d. Persoal investigador R4 (lider)

¢ Descricién: investigadores/as lideres cun historial de logros significativos no seu campo, capaces
de acometeren a direccién de equipos e lifias de investigacién propias.

e Emparellamento ideal: compafieiros/as de ruta con experiencia relevante no liderado e a
administracion académica que poidan ofrecer asesoramento sobre a xestién de equipos e
proxectos na UDC.

O/A compafieiro/a de ruta ideal debera ter unha experiencia similar ou lixeiramente superior & do/a
persoal de investigacion internacional para poder ofrecer unha orientacién axeitada. Tera que pertencer
ao PTXAS, PDI ou persoal do capitulo VI, asi coma o alumnado de doutoramento. O resto do alumnado
queda excluido.

4.1.2. Area de investigacion

a. Coincidencia en disciplina. Sempre que sexa posible, o persoal de investigacién emparellarase con
compafieiros/as de ruta que traballen na mesma disciplina ou nunha disciplina afin. Isto permitira
gue o/a compafieiro/a de ruta poida ofrecer consellos especificos sobre recursos, laboratorios e
oportunidades de colaboracién dentro da UDC.

b. Intereses de investigacion. Ademais da disciplina, teranse en conta os intereses especificos da
investigacion que se realiza para asegurar unha mellor compatibilidade e maiores posibilidades de
colaboracién.

4.1.3. Situacion familiar

a. Persoal de investigacion con familia. Aquel persoal investigador que chegue coa familia (parella,
fillos/as etc.) serd emparellado con compafieiros/as de ruta cunha situacion familiar similar, co fin de

lle poder ofrecer apoio e consellos sobre escolas, actividades familiares, oportunidades laborais,
vivenda etc.

Persoal de investigacion independente. No caso do persoal de investigacion que chegue so,
procurarase que poida beneficiarse de comparfieiros/as de ruta que poidan ofrecer apoio e consellos
sobre a vida social, actividades extracurriculares e recursos individuais.

o

4.1.4. Experiencia ha UDC e comunidade local

a. Anos desenvolvidos na UDC. Daréselles preferencia a compafieiros/as de ruta con algo de
experiencia na UDC e que estean familiarizados/as cos procesos administrativos, 0s recursos e as
oportunidades da nosa universidade.

b. Cofiecemento da comunidade local. Compafieiros/as de ruta cun bo cofiecemento da Corufia ou
Ferrol, que poderan ofrecer unha mellor orientacion sobre a vida diaria, o transporte, as actividades
culturais e recreativas etc.

4.1.5. Competencia linguistica e cultural

a. Idioma comin. Buscarase emparellar o persoal de investigacion con compafieiros/as de ruta que
falen un idioma comun, para facilitar a comunicacion.

b. Sensibilidade cultural. Seran seleccionados/as compafieiros/as de ruta con experiencia previa en
contornas internacionais ou con sensibilidade cultural para asegurar unha mellor comprension.

4.1.6. Compatibilidade persoal

Intereses persoais e hobbies, valores, estilo de vida. Sempre que sexa posible, teranse en conta 0s
intereses persoais e hobbies do persoal investigador e os/as comparieiros/as de ruta para fomentar
unha relacién mais proxima.

4.2. Recrutamento de compafieiros/as de ruta

Identificaremos e recrutaremos o persoal da UDC que poida desenvolver o papel de compafieiro/a de
ruta. Para iso, teranse en conta a sla experiencia na nosa universidade e o seu cofiecemento da
comunidade local.

Procedemento xeral:

a. Anuncio do Programa UDC-Connect
Difusion deste programa a través de correos electronicos institucionais, boletins internos e carteis
en &reas comuns da UDC.

b. Solicitudes de participacion
Creacion dun formulario accesible que preguntar4 sobre informacion persoal e profesional,
motivaciéns para participar, dispofiibilidade e experiencia relevante. Este formulario publicarase tras
0 anuncio deste programa nas redes sociais da OCPI e na paxina web da UDC, amais de enviarse
por listaxes de correo a toda a comunidade universitaria.

c. Revision de solicitudes
A OCPI revisara as solicitudes e avaliaraas en funcion da experiencia na UDC, o cofiecemento da
comunidade local, as competencias interculturais e a dispofiibilidade.

d. Seleccion e notificacion
Seleccionaranse os/as candidatos/as que cumpran cos criterios establecidos. Via correo electrénico
recibiran unha notificacién co fin de confirmar a sla participacion e proporcionarlles informacion
sobre a capacitacion necesaria.

e. Capacitacion dos/as comparieiros/as de ruta
Posibilidade de organizacion de sesions de formacion iniciais segundo o plan de capacitacion
establecido.

f. Asignacion de comparieiros/as de ruta

Emparellamento dos/as compafieiros/as de ruta co persoal de investigacion internacional con base
nos criterios de compatibilidade. Comunicaranselles a ambos/as o seu emparellamento e os
préximos pasos para seguir.

Procedemento extraordinario:

En circunstancias especiais, a OCP| poderd levar a cabo un procedemento extraordinario de
recrutamento de compafieiros/as de ruta. Este proceso permitira que a OCPI identifiqgue e recrute
directamente membros do persoal da UDC que, debido & sUa experiencia, os seus cofiecementos
especificos ou habilidades interculturais destacadas, sexan considerados especialmente aptos para
apoiar ao persoal de investigacién internacional. Esta medida busca garantir un emparellamento 6ptimo
en situacions en que as solicitudes voluntarias non cubran adecuadamente as necesidades deste
programa ou cando se requira un perfil particular de mentoria para casos especificos.

4.3. Capacitacion dos/as comparfieiros/as de ruta

A capacitacion é esencial para garantir o éxito do Programa UDC-Connect, xa que asegura que os/as
compafieiros/as de ruta estean plenamente preparados/as para ofrecerlles o apoio necesario ao
persoal de investigacién internacional.

A OCPI podera implementar actuacions especificas encamifiadas a esta capacitacion, traballando en
estreita colaboracion co resto de departamentos da UDC, co fin de crear un programa formativo integral
que cubra todas as necesidades e peculiaridades que poidan xurdir durante o proceso de integracién
do persoal de investigacion. Esta cooperacion interdepartamental permitira que a formacion sexa
completa e adaptada as diversas realidades e os desafios que poidan enfrontar os/as compafieiros/as
de ruta.

4.3.1. Certificado de patrticipacion

Desde a Vicerreitoria de Investigacion e Transferencia emitirase un certificado de participacion para
aquelas persoas que se postulen e colaboren activamente como compafieiros/as de ruta no
Programa UDC-Connect. Este recofiecemento oficial acreditara a sta contribucién e compromiso
coa integracién do persoal investigador internacional na UDC.

4.4. Implementacion do emparellamento

A implementacion do emparellamento no Programa UDC-Connect é un proceso critico para asegurar
que o persoal de investigacion internacional reciba o apoio necesario dos/as compafieiros/as de ruta.
As etapas do proceso de emparellamento son as seguintes:

4.4.1. Recoleccion de informacion
O novo persoal de investigacién completara un formulario de rexistro que incluird estes datos:

a. Informacion persoal: nome, idade, estado civil, fillos/as etc.

b. Informacion profesional: etapa da carreira, area de investigacion, intereses especificos.
c. Preferencias persoais: hobbies, intereses fora do traballo, idiomas falados etc.

d. Necesidades especificas: apoio familiar, asesoramento administrativo etc.

4.4.2. Analise da compatibilidade

Analizaranse os datos recollidos nos formularios do persoal de investigacion e dos/as compafieiros/as
de ruta empregando os criterios de emparellamento definidos previamente (etapa da carreira
profesional, area de investigacién, situacion familiar, competencia linglistica etc.). A OCPI revisara
manualmente as coincidencias para asegurar unha compatibilidade 6ptima.

4.4.3. Seleccion e confirmacién do emparellamento

Contacto co persoal de investigacion internacional e os/as compafieiros/as de ruta propostos/as para
confirmar a sta aceptacion.

4.4.4. Introducion inicial

Organizarase unha reunién de presentacion inicial entre o persoal investigador internacional e os/as
compafieiros/as de ruta en que se lles entregara un paquete de benvida, en colaboracion coa oficina
EURAXESS, con informacién util para ambos/as, con guias de recursos, mapas da cidade, contactos
importantes e consellos practicos.

4.4.5. Duracién do acompafiamento

O acompafiamento por parte dos/as compafieiros/as de ruta terd unha duracion de seis meses desde
a chegada a UDC do persoal de investigacion internacional. Os/as compafieiros/as de ruta
comprométense a ofrecer un apoio inicial, orientado & integracion na universidade e na cidade,
mantendo un contacto regular co persoal de investigacion asignado.

Tanto o persoal de investigacion internacional como os/as compafieiros/as de ruta teran a opcion de
abandonar o programa de acompafiamento de forma voluntaria en calquera momento, logo de llo
comunicar a OCPI, para asegurar unha xestion adecuada e benestar de todas as persoas implicadas.

4.4.6. Seguimento e apoio continuo

Ofrecerase a opcion de realizar reunions periddicas de seguimento entre a OCPIl e os/as
investigadores/as e compafieiros/as de ruta para avaliar o progreso ou resolver calquera problema. En
casos excepcionais, poderase considerar a reasignacion dos/as compafieiros/as de ruta.

4.5. Seguimento e avaliacion

O seguimento e a avaliacidon son comporfientes cruciais para garantir o éxito e a mellora continua do
Programa UDC-Connect.

4.5.1. Obxectivos do sistema de seguimento e avaliacion

a. Monitorizar o progreso. Avaliar o desenvolvemento das relacions de emparellamento e a adaptacion
do persoal de investigacién internacional.

b. Recoller feedback. Obter retroalimentacion dos/as participantes para identificar areas de mellora.

¢. Medir o impacto. Avaliar o impacto do programa na integracion e a satisfaccion do persoal de
investigacion internacional.

d. Axustar o programa. Realizar os axustes necesarios baseados nos datos recollidos para mellorar
continuamente o programa.

4.5.2. Compofientes do sistema de seguimento e avaliacion

a. Reuniéns periodicas
Reunions tripartitas entre membros da OCPI, o persoal investigador internacional e os/as
compafieiros/as de ruta, presenciais ou en lifia, en que se falara do progreso e as experiencias ou
posibles problemas ou desafios.
b. Enquisas de satisfaccion
Realizacion de enquisas breves, en lifia e andnimas, relativas & satisfaccion co apoio recibido, a
identificacion de necesidades non cubertas e as suxestions que se tefia para mellorar o programa.
c. Avaliacion final e axuste do programa
Informe final elaborado pola OCPI ao final de cada ano coa avaliacién global do programa, o impacto
na adaptacién e a integracién do persoal de investigacion e as recomendaciéns para futuros

emparellamentos. Incluird a proposta de soluciéons e melloras baseadas na retroalimentacion das
enguisas, amais da deteccion de problemas recorrentes e significativos.

5. Conclusion

O Programa UDC Connect é unha iniciativa fundamental para asegurar que o persoal de investigacion
internacional se sinta benvido, apoiado e valorado na UDC. A través deste programa, buscamos crear
unha comunidade académica inclusiva e diversa que beneficie tanto o persoal de investigacion
internacional como a UDC no seu conxunto. A implementacién en dias fases permitird facer un
despregamento gradual e efectivo, que asegure que todas as persoas participantes reciban o apoio
preciso para unha integracion exitosa.

6. Protecciéon de datos

De acordo co artigo 13 do Regulamento (UE) 2016/679, do Parlamento Europeo e do Consello, do 27
de abril, relativo & proteccion das persoas fisicas no que respecta ao tratamento de datos persoais e
a libre circulacion destes datos (RXPD), e co artigo 11 da Lei orgénica 3/2018, do 5 de decembro, de
proteccién de datos persoais e garantia dos dereitos dixitais (LOPD), inférmase de que os datos que
se faciliten seran tratados baixo a responsabilidade da Universidade da Corufia (UDC), cuxos datos
de contacto son: rla da Mestranza 9, 15001 A Corufia, teléfono 981 167 000, correo electrénico
secretariaxeral@udc.gal.

No marco do Programa UDC-Connect, todos os datos persoais recollidos tanto dos/as
investigadores/as internacionais como dos/as compafieiros/as de ruta seran tratados con absoluta
confidencialidade e utilizados exclusivamente para os fins establecidos, como o0 emparellamento e a
xestion da sua participacion. A UDC adoptara as medidas técnicas e organizativas necesarias para
garantir a seguridade e integridade dos datos, evitando 0 acceso non autorizado ou a sua divulgacién
indebida.

Os datos persoais seran conservados durante o tempo necesario para o desenvolvemento do
Programa UDC-Connect e para cumprir coas obrigas legais correspondentes. Unha vez finalizado
este programa e cumpridos 0s prazos legais de conservacion, os datos seran debidamente
eliminados.

A persoa interesada terd dereito a retirar o seu consentimento en calquera momento, sen efectos
retroactivos, salvo que o tratamento dos datos quede xustificado con base nalgunha das outras bases
de lexitimacién recollidas no artigo 6 do RXPD. En calquera caso, a persoa interesada tera dereito a lle
solicitar a responsable do tratamento, en calquera momento, o0 acceso, a rectificacién ou a supresion
dos seus datos persoais, asi como a limitacion do tratamento. Tamén tera dereito a se opofier ao citado
tratamento, asi como a solicitar, salvo casos de interese publico e/ou exercicio de poder publico, a
portabilidade dos seus datos. Asi mesmo, tera dereito a non ser obxecto de decisions individuais
automatizadas, incluida a elaboracion de perfis.

Estes dereitos poderanse exercer dalgunha das seguintes formas:

¢ Destacadamente, a través do formulario para o exercicio dos dereitos en materia de proteccion
de datos persoais que se pode cubrir na Sede Electronica da UDC, no apartado Outros tramites.

¢ Mediante unha solicitude & responsable de tratamento dos datos (UDC, Secretaria Xeral)
dirixida ao enderezo: Secretaria Xeral, Reitoria da Universidade da Corufia, ria da
Mestranza 9, 15001 A Corufia; ou ao correo electronico rpd@udc.gal. Tamén se podera
presentar a solicitude a través do rexistro telemético da Sede Electronica da UDC ou nos
rexistros presenciais desta universidade. A solicitude estara asinada e acompafiada de copia
do DNI.

o Mediante unha solicitude a delegada de Proteccién de Datos, ao mesmo enderezo postal
anteriormente indicado, ou ao correo electronico dpd@udc.gal. Tamén se podera presentar a
solicitude a través do rexistro telematico da Sede Electronica da UDC ou nos rexistros
presenciais desta universidade. A solicitude estara asinada e acompafiada de copia do DNI.

Asi mesmo, as persoas interesadas terdn dereito a presentar unha reclamacion ante a Axencia
Espafiola de Proteccion de Datos (AEPD).

